
     Оскуола5а тѳрѳѳбγт тылы γѳрэтии предметэ-саха литературнай тыла. Литературнай тыл диэн норуот бγттγγн билэр, харыстанар бигэ нуормалаах, араналаммыт араас истиииллээх, тыл талыллыбыт, нарыламмыт, чочуллубут кѳрγнэ буолар.
     Билинни γѳрэх этэринэн, тылы билии икки таhымнаах:
1. литературнай тыл нуорматын баhылааhын, ол аата тыл фонетическай, лексическэй, грамматическай сокуоннарын били;
2. тыл культуратын ирдэбилин, стилистиканы били, а.э. тыл олоххо туттуллар сиэрин, γѳрγйэ5ин, быраабылатын тутуhан санарыы, суруйуу.
     Итиннэ оло5уран, билигин саха тылын орто оскуола5а γѳрэтии икки хайысханы  тутуhар:
А) саха тылын γѳрэ5ин туhунан ѳйѳдѳбγлγ, литературнай тыл нуормаларын билии;
Б) тыл культуратын, стилистика ирдэбиллэригэр тирэ5ирэн, ситимнээн санарар γѳрγйэ5и  (ситимнээх сананы) сайыннарыы.
Синтаксис сахалыы этии эгэлгэ арааhын билиhиннэрэн,γѳрэнээччи саныыр санаатын толору этэригэр, ситимнээх саната сайдарыгар тѳрγт буолар.
Таба суруйуу  уонна сурук бэлиэтин быраабылата сахалыы сурук тыла халбаннаабат биир бигэ кѳрγннээх,тургэнник ѳйдѳнѳр буоларын хааччыйар.
Тыл культурата, стилистика уонна функциональнай истиил ѳйдѳбγллэрэ γѳрэнээччи санарар саната ыраас, хомо5ой, этигэн, урдук  культуралаах буоларыгар кѳмѳлѳhѳр.
Саха тылын орто оскуола5а γѳрэтии маннык сыалы-соругу  туруорар:
1. Саха тылын бар5а баайын, тутулун, уратытын о5о ѳйγгэр-сγрэ5эр тиийэр курдук арыйан кѳрдѳрγγ.
2. Орто оскуоланы бγтэрэр γѳрэнээччигэ араас эйгэ5э, араас наада5а сахалыы сатаан санарар, суруйар дьо5уру инэрии.
3. Саха тылын талы-талба кэрэтин биллэрэн, ийэ тылын сѳбγлγγр, харыстыыр, тѳрγт культуратын биhириир, омугун сыаналыыр, убаастыыр ыччаты иитэн таhаарыы.
Программа тутула
	5 кылааска саха тылын γѳрэтии базовай программата икки сγрγн чааска арахсар:
1. синтаксис ,ол аата этии тутулун, арааhын γѳрэтии;
1. сурук-бичик культурата, ол аата таба суруйуу, сурук бэлиэтэ, тыл салаалара;
1. ситимнээх сана,  ол аата тиэкис тутулун, санарар сана тиибин уонна истиилин билии.

Үөрэнээччи билиитэ уонна сатабыла:
Уопсай чаас -68
Тыл үөрэ5э-58
 Ситимнээх саңа-6
Чиэппэрдээ5и хонтуруолунай үлэ-4


